
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
------------------------------------------------------------------------------------------------------------------

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման 148-րդ կետը շարադրել հետևյալ խմբագրությամբ՝

148. Հայաստանի Հանրապետության պետական բյուջեի միջոցների հաշվին կառուցվող շինարարական օբյեկտներն ընդունող հանձնաժողովների կազմում լրացուցիչ ընդգրկվում է նաև համապատասխան մարզպետարանի ներկայացուցիչը:
Ֆինանսների նախարարի պաշտոնակատար        Ատոմ Ջանջուղազյան
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1.Անհրաժեշտությունը
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է նշյալ որոշման N 1 հավելվածով հաստատված՝ Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգի (այսուհետ՝ Կարգ) 148-րդ կետի 1-ին ենթակետով սահմանված՝ ՀՀ պետական բյուջեի միջոցների հաշվին կառուցվող շինարարական օբյեկտներն ընդունող հանձնաժողովների կազմում Հայաստանի Հանրապետության ֆինանսների նախարարության ներկայացուցչի մասնակցությունը արդյունավետ չլինելու հանգամանքով: 
2.Ընթացիկ իրավիճակը և խնդիրները

Վերոհիշյալ Կարգի համաձայն շինարարության արժեքի՝ գնումների բազային միավորի 250-ապատիկը գերազանցող դեպքերում շինարարական օբյեկտներն ընդունող հանձնաժողովների կազմում որպես ՀՀ ֆինանսների նախարարության ներկայացուցիչ ներգրավվել են ֆինանսաբյուջետային վերահսկողության տեսչության աշխատակիցները:

Պրակտիկան սակայն ցույց է տվել, որ ըստ էության ՀՀ ֆինանսների նախարարության ներկայացուցչի մասնակցությունը այդ հանձնաժողովների աշխատանքներին չի կարելի գնահատել որպես էական և արդյունավետ, քանի որ  ի տարբերություն հանձնաժողովի մյուս անդամների՝ կառուցապատողի, կապալառուի, տեխնիկական հսկողություն և օրենքով կամ պայմանագրով նախատեսված դեպքերում` հեղինակային հսկողություն իրականացնողի, որոնք շինարարության ողջ ընթացքում (որը տևում է ամիսներ և նույնիսկ տարիներ) ներգրավված են այդ աշխատանքներում և լիովին տիրապետում են շինարարության ողջ ընթացքին, նախարարության ներկայացուցիչը միայն շինարարական աշխատանքների ավարտից հետո է մտնում այդ օբյեկտ և նախատեսված մեկ կամ երկու օրվա ընթացքում հնարավորություն չունի  այդ կարճ ժամանակահատվածում տեսնելու առկա թերություններն ու բացթողումները: Նա կարող է իրականացնել միայն ակնդետ (վիզուալ) զննում, քանի որ չի կարող իրականացնել չափումներ, փորձաքննություն կամ կիրառել վերահսկողության որևէ այլ մեթոդ:

Միաժամանակ, որոշակի հակասություն կարող է առաջանալ հետագայում, երբ ֆինանսաբյուջետային վերահսկողության տեսչության աշխատակիցները ՀՀ պետական բյուջեի կատարման նկատմամբ հսկողություն և վերահսկողություն շրջանակնրում հայտնաբերում են խախտումներ ու թերություններ: Դա պայմանավորված է այն հանգամանքով, որ Կարգի 149-րդ կետի համաձայն «ընդունող հանձնաժողովի ակտն ստորագրվելուց հետո այդ օբյեկտում տվյալ շինարարությանը վերաբերող այլ ստուգումներ չեն կատարվում` բացառությամբ ՀՀ պետական բյուջեի կատարման նկատմամբ հսկողության և վերահսկողության գործառույթների»: Վերջիններիս իրացման ընթացքում էլ առաջանում են ժամկետային սահմանափակումներով պայմանավորված վերոնշյալ հակասությունները: 
Նկատի առնելով վերոգրյալը, ՀՀ պետական բյուջեի միջոցների հաշվին կառուցվող շինարարական օբյեկտներն ընդունող հանձնաժողովների կազմում ՀՀ ֆինանսների նախարարության ներկայացուցչի հետագա ընդգրկումը համարում ենք ոչ նպատակարմար:

3.Կարգավորման նպատակը և բնույթը

Նախագիծը նպատակ ունի ապահովել ՀՀ ֆինանսների նախարարության ֆինանսաբյուջետային վերահսկողության տեսչության աշխատանքային ռեսուրսների առավել նպատակային և արդյունավետ օգտագործումը:
4.Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ֆինանսների նախարարության աշխատակազմի ֆինանսաբյուջետային վերահսկողության տեսչության մասնագետների կողմից՝ համապատասխան իրավական ակտերի պահանջներից ելնելով:

5.Ակնկալվող արդյունքը
Նախագծի ընդունմամբ ակնկալվում է ապահովել ՀՀ ֆինանսների նախարարության ֆինանսաբյուջետային վերահսկողության տեսչության աշխատանքների արդյունավետության բարձրացումը և թիրախային օգտագործումը:
6.Այլ տեղեկություններ (եթե այդպիսիք առկա են)

Այլ տեղեկություններ առկա չեն:
Ֆինանսների նախարարի պաշտոնակատար        Ատոմ Ջանջուղազյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժշետություն չի առաջանա: 

Ֆինանսների նախարարի պաշտոնակատար        Ատոմ Ջանջուղազյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա: 
Ֆինանսների նախարարի պաշտոնակատար        Ատոմ Ջանջուղազյան
ԱՄՓՈՓԱԹԵՐԹ

	
	Առաջակություններ և դիտողություններ
	Պատասխանը

	ՀՀ քաղաքաշինության կոմիտե
	Որոշման նախագծում ավելացնել նոր ենթակետ, հետևյալ բովանդակությամբ` 

N1 հավելվածի 148-րդ կետի 2-րդ ենթակետում սույն կետի 1-ին ենթակետի համաձայն ներառված չլինելու դեպքում բառերը փոխարինել գնումների բազային միավորի 250-ապատիկը չգերազանցող դեպքերում բառերով:

	Ընդունվել է, կատարվել է համապատասխան փոփոխություն

	ՀՀ արդարադատության նախարարություն
	1. Նախագծի անվանման մեջ ,,սեպտեմբերի,, բառն անհրաժեշտ է փոխարինել ,,նոյեմբերի,, բառով:


	Ընդունվել է, կատարվել է համապատասխան փոփոխություն

	
	2. Նախագծի 1-ին կետի 1-ին ենթակետում ,,N1 հավելվածով հաստատված,, բառերն անհրաժեշտ է փոխարինել ,,որոշման 1-ին կետի 1-ին ենթակետով հաստատված,, բառերով:


	Ընդունվել է, կատարվել է համապատասխան փոփոխություն

	
	3. Նախագիծն անհրաժեշտ է համաձայնեցնել շահագրգիռ մարմինների հետ:


	Նախագիծը համաձայնեցվել է ՀՀ քաղաքաշինության կոմիտեի հետ

